
ధురసహజారుణత్వ మని నూల్కొన నాడితి వెట్లు దాఁచె దీ

పరిమళవాసనాలహరిపర్వెడుమేన నృసింహభూవరా.

శరుఁడు ౼

	చ.	
కనుఁగవఁ బాఱఁజూచెదవు గాని మనంబునఁ జూడ వుక్తులం

దనిపెదు గాని భారమునఁ దన్ప వొకప్పుడు నీ ప్రవీణత

ల్పనుపడ వింక నీసటలు బచ్చెనచేతలు చాలఁ జాలునన్

జెనకకు కీర్తికాంతయె నృసింహప్రియాంగన నీ కెఱుంగుదున్.

	క.	
ప్రకటీకృతు లగునీనా, యకులకు విటపీఠమర్దు లనఁ జేటవిదూ

షకులనఁ గలరు ప్రియాకే, లికలాసంఘటనపటిమ లీలాచార్యుల్.

	చ.	
వసుమతి నేకవిద్య గలవాడు విటుం డనఁ బొల్చు నాయకో

ల్లసనముకన్నఁ గొంత గుణలక్షణహీనుఁడు పీఠమర్దకుం

డసదృశబాలికాసుఘటనాదిరహస్యవిదుండు చేటకుం

డెసఁగ నజస్రహాస్యరసహేతువువాఁడు విదూషికుం డిలన్.

	క.	
ఈమతమున స్వీయాన్యా, సామన్య లనంగఁ గలరు సతు లందుఁ ద్రపా

సామగ్రీశీలార్జన, కోమలకమనీయస్వీయగుణములఁ జెలఁగున్.

	క.	
అన్య యనఁగ నన్యోఢయుఁ, గన్యయు సామాన్య యనఁగ గణికామణి యీ

మాన్యల కుదాహరణము ల, నన్యాదృశవిశదఫణితి నాపాదింతున్.

స్వీయ ౼

	చ.	
అమృతము వంటి సద్గుణము నంచితచంద్రకలావిలాసభా

వము శివగోత్రభూతియు నవారణఁ దాల్చి యశఃపురంధ్రి దా

గమలవనీహితాన్వయశిఖామణి యైననృసింహమేదినీ

రమణుల కేకపత్ని యన రంజిలులోకములెల్ల మెచ్చఁగన్.

అన్యోఢ ౼

	సీ.	
పారసీకక్షమాపతులచొ ప్పడఁగించి, నేర్పు మీఱఁగ మోహనిద్ర పుచ్చి

యవనసేనాధినాయకులదోస్తంభసం, భరితప్రతాపదీపంబు లడఁటి

యభిభూతఖానమల్కావిస్కృతాయశో, ధ్వాంతసంతతి కాత్మ సంతసిల్లి

సమదముష్కతురుష్కుప్రాప్తసీమల, నడుగు మోపఁగ నీక యరుగుదెంచి



	 







	తే.	
ప్రాజ్యసామ్రాజ్య యగువారిరాజ్యలక్ష్మి, కదససంకేతమున జారకాంత యగుచు

నంచితస్ఫూర్తి నిన్ను వరించె నౌర, వైరిగబసింహ యోబయనారసింహ.

కన్య ౼

	శా.	
ఆజానేయము నెక్కి యోబయనృసింహస్వామి వాహ్యాళి రా

నోజం గాంచనసౌధవీథికఁ దదీయోల్లాసముం జూచి మా

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 జనవరి 2022న 20:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

